
[bookmark: _Toc469232302]1. INFORMACIJE O JAVNOM POZIVU

[bookmark: _Toc469232303]1.1 Uvod
Javni poziv jedinicama lokalne samouprave (JLS) za izražavanje interesa za učešće u Via Dinarica inicijativi je aktivnost u okviru druge faze projekta Via Dinarica, koji implementira i sufinansira Razvojni program Ujedinjenih nacija u Bosni i Hercegovini (UNDP BiH), uz finansijsku podršku Agencije Sjedinjenih Američkih Država za međunarodni razvoj (USAID BiH) i Agencije za razvojnu saradnju Republike Italije (AICS). Druga faza ovog projekta se provodi u saradnji sa domaćim partnerima – Ministarstvom vanjske trgovine i ekonomskih odnosa Bosne i Hercegovine, Federalnim ministarstvom okoliša i turizma i Ministarstvom trgovine i turizma Republike Srpske,  te lokalnim vlastima, nevladinim i privatnim sektorom aktivnim u turizmu. 
Inicijativa Via Dinarica ima za cilj da promovira značajne prirodne i kulturne resurse područja Zapadnog Balkana, da omogući bavljenje avanturističkim aktivnostima ljubiteljima prirode iz cijelog svijeta te da očuva planinska područja, kulture i predjele koji predstavljaju oazu netaknute prirode u Evropi.
Via Dinarica je koncept koji povezuje sedam država obuhvaćajući Dinarske Alpe od Slovenije do Albanije. U proteklih nekoliko godina, Via Dinarica je postala regionalna turistička destinacija koja nudi planinarenje svjetskog ranga, biciklizam, skijanje, ribolov, kajaking, rafting, speleologiju i pregršt drugih mogućnosti za istraživanje Dinarida te upoznavanje tradicionalnog načina života i gastronomije. Stoga je Via Dinarica platforma koja ima potencijal za razvoj lokalnih zajednica i malih poduzeća u području ugostiteljstva, te pružanja turističkih usluga u okviru aktivnog turizma na lokalnom, državnom i međunarodnom nivou, kao i promociju poljoprivrede i kulturne baštine. Više informacija o inicijativi Via Dinarica možete pronaći na linku http://viadinarica.com/index.php/bs/. 
Via Dinarica ima 3 staze: bijelu stazu (najviši vrhovi Dinarida), zelenu stazu (unutrašnjost Dinarida) i plavu stazu (obala i zaleđe Jadranskog mora).
Iako je na i u blizini staza Via Dinarice u Bosni i Hercegovini mnogo toga postignuto tokom realizacije prve faze projekta u smislu markiranja planinarskih staza i unapređenja turističkih smještajnih objekata i usluga, veliki broj prirodnih ljepota koje se nalaze unutar bosanskohercegovačkog dijela Via Dinarice i dalje je ostao neiskorišten kao turistički proizvod, dijelom i zbog nedovoljno razvijene lokalne infrastrukture koja podržava razvoj turističke ponude duž staza Via Dinarice. 
Druga faza projekta će nastaviti unaprjeđivati koncept Via Dinarice kao sredstvo povezivanja kulturnih, istorijskih i prirodnih znamenitosti, u saradnji sa nadležnim ministarstvima i lokalnim vlastima, kako bi se poboljšao životni standard i otvorila radna mjesta u ruralnim područjima. Radit će se na daljnjoj afirmaciji Via Dinarice kao međunarodno priznatog turističkog brenda i platforme za razvoj lokalnih zajednica.
Lokalne zajednice su od vitalnog značaja za ukupni uspjeh Via Dinarice, koja se temelji na  razvoju turizma u zajednici i za zajednicu. Lokalno vlasništvo nad stazama Via Dinarice od ključnog je značaja za dugoročnu održivost. Stoga je potrebno uložiti napore kako bi se zajednice dodatno angažirale i informirale o širim socijalnim i ekonomskim mogućnostima koje donosi održivi razvoj turizma. 
Sa stanovišta upravljanja turizmom, važni akteri su lokalne vlasti, koje su zainteresovane da podrže razvoj održivog turizma u prirodi na svojoj teritoriji, imajući u vidu društveno-ekonomske koristi koje donosi zajednicama. Lokalne vlasti imaju moć odlučivanja, što je pozitivan faktor za osiguranje investicija u turističku infrastrukturu, usluge i promociju turističkih potencijala lokaliteta ili regije, kao dio njihovih lokalnih razvojnih strategija.
[bookmark: _Toc469232304]1.2 Ciljevi javnog poziva
Specifični cilj ovog javnog poziva je da doprinese unapređenju turističke infrastrukture i proširenju ponude turističkih usluga u odabranim partnerskim JLS duž staza Via Dinarice. Stoga, glavni partneri u ovom pogledu biće lokalne vlasti. U okviru partnerstava sa odabranim JLS implementirat će se finansijske šeme koje će doprinijeti povećanju konkurentnosti u oblasti avanturističkog, rekreativnog i turizma u prirodi duž bijele, zelene i plave staze Via Dinarice u Bosni i Hercegovini. Kroz ove finansijske šeme, sufinansirane od strane odabranih JLS i UNDP-a, pružit će se podrška putem dodjele bespovratnih sredstava za unapređenje javne turističke infrastrukture, objekata i usluga, te održavanje planinarskih, biciklističkih i drugih staza. Podrška će se pružiti i za razvoj i uvezivanje lokalnih tradicionalnih proizvoda (hrane, suvenira, rukotvorina i slično) u turističku ponudu Via Dinarice. 
[bookmark: _Toc469232306]2. PRAVILA JAVNOG POZIVA

2.1 Geografsko područje intervencije
Javni poziv za iskazivanje interesa za učešće u projektu otvoren je za jedinice lokalne samouprave u Bosni i Hercegovini koje se nalaze na stazama i lokalitetima Via Dinarice[footnoteRef:2], kako slijedi: [2:  Glavne staze: bijela, zelena i plava staza, te varijante, arterije i brdsko-biciklističke (MTB) staze] 

[bookmark: _Hlk536093718][bookmark: _Hlk9512681]Banovići, Banja Luka, Bihać, Bosanska Krupa, Bosanski Petrovac, Bosansko Grahovo, Bugojno, Centar Sarajevo, Čapljina, Čelinac, Donji Vakuf, Drvar, Foča, Fojnica, Gacko, Glamoč, Goražde, Gornji Vakuf/Uskoplje, Grude, Hadžići, Han Pijesak, Ilijaš, Istočni Drvar, Istočni Mostar, Istočni Stari Grad, Jablanica, Jajce, Jezero, Kakanj, Kalinovik, Kladanj, Ključ, Kneževo, Konjic, Kotor Varoš, Kreševo, Krupa na Uni, Kupres, Livno, Ljubuški, Maglaj, Mostar, Mrkonjić Grad, Neum, Nevesinje, Novi Travnik, Olovo, Pale (FBiH), Pale (RS), Petrovac-Drinić, Posušje, Prijedor, Prozor-Rama, Ravno, Ribnik, Rogatica, Rudo, Sanski Most, Sarajevo, Sokolac, Srebrenica, Stari Grad Sarajevo, Stolac, Šipovo, Teslić, Tomislavgrad, Travnik, Trebinje, Trnovo (FBiH), Trnovo (RS), Tuzla, Vareš, Višegrad, Vlasenica, Vogošća, Zavidovići, Zenica i Žepče.
Prijave drugih JLS se neće uzeti u razmatranje u kontekstu ovog poziva za izražavanje interesa za učešće u projektu Via Dinarica. 
2.2 Sadržaj i obim intervencije
Putem ovog poziva za podnošenje prijava, projekat Via Dinarica namjerava odabrati 20 partnerskih JLS u BiH kojima će se pružiti paket tehničke podrške i popratnih finansijskih sredstava u iznosu od maksimalno 51.500 KM po JLS iz projektnog fonda. Od odabranih partnerskih JLS se očekuje sufinansiranje ovog paketa u iznosu od minimalno 36.500 KM najkasnije do 31.12.2020. godine. Taj paket će podrazumijevati:
	Sadržaj intervencije
	Obim intervencije u KM iz projektnog fonda
	Obim intervencije u KM iz kontribucije sredstava JLS 
	UKUPNO – obim intervencije po JLS

	Intervencije manjih razmjera na javnoj infrastrukturi koja doprinosi razvoju turizma u prirodi, a koje mogu uključivati: izgradnju i/ili unapređenje relevantnih objekata, ugradnju i/ili unapređenje mobilijara (klupe, sigurnosne ograde, izletišta i slično), uređenje kulturnih i istorijskih lokacija, uređenje lokacija za avanturistički i sportski turizam, kao i ostale vidove turizma u prirodi, duž staza Via Dinarice.
	17.000,00
	17.000,00
	34.000,00

	Dodjela bespovratnih sredstava pružateljima turističkih usluga za proširenje i unapređenje turističke ponude duž staza Via Dinarice kroz unapređenje i povećanje kapaciteta turističkog smještaja te raznolikosti turističkih usluga u oblasti avanturističkog i sportskog turizma, kao i ostalih vidova turizma u prirodi. 
	17.000,00
	17.000,00
	34.000,00

	Dodjela bespovratnih sredstava proizvođačima lokalnih proizvoda, poljoprivrednicima, zanatlijama i obrtnicima u svrhu objedinjavanja lokalnih proizvoda (hrane, suvenira, rukotvorina i slično) u lanac vrijednosti turističke ponude Via Dinarice.
	15.000,00
	/
	15.000,00

	Održavanje, obilježavanje i uređenje staza Via Dinarice u predmetnoj JLS.
	2.500,00
	2.500,00
	5.000,00

	UKUPNO
	51.500,00
	36.500,00
	88.000,00



Povrh gore navedenog, Via Dinarica projekat će osigurati: 
i) tehničku pomoć u osmišljavanju i provedbi konkretnih operativnih mjera i investicija koje doprinose razvoju turizma u prirodi te boljoj dostupnosti i atraktivnosti staza i lokaliteta Via Dinarice na području JLS; 
ii) obuke za jačanje kapaciteta pružateljima turističkih usluga;
iii) tehničku pomoć proizvođačima lokalnih proizvoda, poljoprivrednicima, zanatlijama i obrtnicima pri provedbi intervencija s ciljem objedinjavanja lokalnih proizvoda (hrane, suvenira, rukotvorina i slično) u lanac vrijednosti turističke ponude Via Dinarice;
iv) promociju atrakcija, proizvoda i turističkih usluga sa područja JLS kroz promociju Via Dinarice putem http://viadinarica.com/index.php/bs/, u elektronskim medijima, specijaliziranim magazinima i na turističkim sajmovima u zemlji i u svijetu.
[bookmark: _Toc324328793][bookmark: _Toc204657801][bookmark: _Toc204657870][bookmark: _Toc204682642][bookmark: _Toc478385258]3. KRITERIJI ZA ODABIR PARTNERSKIH JEDINICA LOKALNE SAMOUPRAVE
 Odabir partnerskih JLS će se vršiti na osnovu sljedećih kriterija: 
· osnovni (eliminatorni) kriteriji – ispunjenje ovih kriterija se smatra preduslovom za učešće u projektu. JLS koje se prijavljuju trebaju zadovoljiti oba obavezna kriterija, a prijave JLS koje ne ispune ove kriterije neće biti dalje razmatrane.
· dodatni kriteriji – primjenom ovih kriterija će se vršiti ocjenjivanje prijavljenih JLS. Dodjela bodova će se vršiti u skladu sa tabelom za bodovanje 5.2 metodom ponderisanih vrijednosti. 







Osnovni (eliminatorni) kriteriji koji se primjenjuju u konkurentskom odabiru 20 partnerskih jedinica lokalne samouprave su sljedeći:
i. JLS se nalazi na stazama i lokalitetima Via Dinarice, kako je navedeno u odjeljku 2.1 ovih smjernica;
ii. Motivacija lokalne samouprave i predanost inicijativi Via Dinarica, iskazana kroz spremnost na sufinansiranje projekta Via Dinarica prema sadržaju i obimu intervencije navedenim u odjeljku 2.2 ovih smjernica, u iznosu od najmanje 36.500,00 KM u periodu od 2019. do 2020. godine;
Dodatni kriteriji:
i. Motivacija lokalne samouprave i predanost inicijativi Via Dinarica, iskazana kroz spremnost na sufinansiranje projekta Via Dinarica prema sadržaju i obimu intervencije navedenim u odjeljku 2.2 ovih smjernica, u iznosu većem od minimalno zahtijevanog;
ii. Lokalna razvojna strategija JLS u strateškim i/ili sektorskim ciljevima ima turizam kao prioritetnu granu.
iii. JLS je u prethodne dvije godine (2017. i 2018.) ulagala u održavanje, čišćenje i obilježavanje glavnih  staza, varijanti, arterija i brdsko-biciklističkih (MTB) staza i lokaliteta Via Dinarice; 
iv. JLS je u prethodne tri godine (2016. – 2018.) sudjelovala i/ili finansijski podržala projekte vezane za razvoj turizma u prirodi, aktivnog ili sportskog turizma, turizma na otvorenom (outdoor) i slično; 
v. JLS ima prirodne i kulturno-istorijske resurse, kao i subjekte u javnom, privatnom i nevladinom sektoru aktivne u turizmu u prirodi, sportskom turizmu, turizmu na otvorenom (outdoor) i slično koji doprinose razvoju JLS;
vi. Spremnost na održavanje staza i lokaliteta Via Dinarice na području predmetne jedinice lokalne samouprave i nakon 2020. godine.
3.1 Vremenski okvir podrške kroz projekat Via Dinarica
[bookmark: _Hlk4571870]Ukupan broj JLS koje će biti odabrane kao partneri ovim javnim pozivom je dvadeset (20), a projekat Via Dinarica će primijeniti sljedeću dinamiku rada sa partnerskim JLS: 
· Prva grupa od minimalno 5, a maksimalno 10 JLS će biti odabrana na osnovu prijava dostavljenih na Poziv za izražavanje interesa za učešće u projektu i njihove spremnosti da osiguraju sufinansiranje tokom 2019. godine, a realizacija aktivnosti će započeti neposredno nakon njihovog odabira;
· Druga grupa od minimalno 10, a maksimalno 15 JLS će biti odabrana na osnovu prijava dostavljenih na Poziv za izražavanje interesa za učešće u projektu i njihove spremnosti da osiguraju sufinansiranje i implementaciju aktivnosti tokom 2020. godine.
Krajnji rok za provedbu svih aktivnosti je 31.12.2020. 
4. NAČIN PRIJAVE 
Pozivaju se sve zainteresovane JLS u BiH koje zadovoljavaju osnovne (eliminatorne) kriterije ovog poziva da iskažu svoj interes, u procesu odabira partnerskih JLS, za učešće u projektu Via Dinarica.
[bookmark: _Toc5865311]4.1	 Sadržaj prijave 
JLS koje se prijavljuju na poziv, trebaju dostaviti sljedeću dokumentaciju:
· Za ispunjavanje osnovnih (eliminatornih) kriterija:
· ispunjen, potpisan i ovjeren prijavni obrazac, naveden kao Prilog I Smjernica za dostavljanje prijava;
· ispunjenu, potpisanu i ovjerenu Izjavu o izražavanju interesa i preuzimanje obaveze, navedenu kao Prilog II Smjernica za dostavljanje prijava;
· Za ispunjavanje dodatnih kriterija:
· lokalnu razvojnu strategiju JLS, važeću za period implementacije projekta, u elektronskoj formi sa podcrtanim ili označenim dijelom koji se odnosi isključivo na razvoj turizma, s naglaskom na turizam u prirodi, aktivni ili sportski turizam, turizam na otvorenom (outdoor) i slično; 
· kopiju izvještaja o izvršenju budžeta iz kojeg je vidljivo ulaganje u označavanje i održavanje glavnih staza, varijanti, arterija i brdsko-biciklističkih (MTB) staza i lokaliteta Via Dinarice na području JLS u protekle dvije godine (2017. i 2018.) ili kopiju doznake o prebacivanju sredstava trećoj strani u tu svrhu;
· kopiju izvještaja o implementiranim aktivnostima vezanim za razvoj turizma u prirodi, aktivnog ili sportskog turizma, turizma na otvorenom (outdoor) i slično u protekle tri godine (2016. – 2018.)  ili kopiju doznake o prebacivanju sredstava trećoj strani u tu svrhu;
· izjavu o spremnosti na održavanje staza i lokaliteta Via Dinarice na području predmetne jedinice lokalne samouprave i nakon 2020. godine, navedenu kao Prilog III Smjernica za dostavljanje prijava.
· [bookmark: _Hlk8313054]kratki opis najznačajnijih prirodnih i kulturno-istorijskih vrijednosti na području JLS i listu subjekata u javnom, privatnom i nevladinom sektoru koji se bave djelatnošću turizma u prirodi, aktivnog ili sportskog turizma, turizma na otvorenom (outdoor) i slično potpisanu i ovjerenu od strane JLS podnosioca prijave.
Prijave koje ne sadrže potpunu dokumentaciju neće biti uzete u razmatranje.
4.2 Način dostave prijave 
Dokumentaciju navedenu pod tačkom 4.1 JLS trebaju dostaviti u zapečaćenoj koverti, u jednom (1) originalnom primjerku i jednoj (1) neovjerenoj kopiji. Također, kompletnu navedenu dokumentaciju je potrebno dostaviti i u elektronskoj formi, na USB memorijskoj kartici. USB memorijsku karticu je potrebno pričvrstiti za originalni primjerak prijave. 
Na koverti je potrebno naznačiti naziv javnog poziva:
„Projekat Via Dinarica: Poziv jedinicama lokalne samouprave za izražavanje interesa za učešće u projektu“ 
Nadalje, na koverti je potrebno naznačiti i puni naziv i adresu JLS-a, te naglasiti sljedeće: „NE OTVARATI PRIJE ZVANIČNOG OTVARANJA“. 
Prijave moraju biti dostavljene preporučenom poštom, kurirskom poštom ili lično (potpisana i datirana potvrda će biti dodijeljena licu koje lično dostavi prijavu) na sljedeću adresu:
Razvojni program Ujedinjenih nacija u Bosni i Hercegovini (UNDP BiH)
Projekat Via Dinarica
UN House, Zmaja od Bosne bb
71000 Sarajevo, Bosna i Hercegovina
Prijave dostavljeni drugim putem (npr. putem faksa ili email-a), neće biti uzete u razmatranje.
4.3 Krajnji rok za podnošenje prijava 
Krajnji rok za podnošenje prijava, u skladu sa ovim pozivom i pripadajućim smjernicama, je 21.06.2019. godine (petak) do 16:00 sati što potvrđuje datum na otpremnici, poštanski žig ili priznanica.
Prijave podnesene nakon isteka roka se neće uzeti u razmatranje. 
Naknadne dopune prijave, objašnjenja, obrazloženja i sl. dostavljeni nakon isteka roka neće se uzimati u obzir.
Dostavljena dokumentacija se ne vraća. 
4.4. Dodatne informacije 
Projekat Via Dinarica će organizovati info sesije tokom kojih će se prezentirati svi aspekti javnog poziva te pojasniti uslovi i kriteriji. Pored ovoga, tokom sesija potencijalne partnerske JLS će imati priliku postavljati pitanja o javnom pozivu. Vrijeme i lokacije info sesija će biti objavljene na UNDP-ovoj web stranici http://www.ba.undp.org/ i na stranici projekta http://viadinarica.com/. 
Sva dodatna pitanja u vezi ovog poziva se mogu dostaviti isključivo putem elektronske pošte, najkasnije 4 dana prije isteka roka za podnošenje prijava, sa jasno naznačenim nazivom poziva u predmetu poruke, i to na sljedeću e-mail adresu: registry.ba@undp.org. 
5. PROCES ODABIRA PARTNERSKIH JEDINICA LOKALNE SAMOUPRAVE
Ocjenjivanje pristiglih prijava na javni poziv, vršit će posebna komisija koja će biti sastavljena od predstavnika UNDP-a. Izbor partnerskih JLS koje će učestvovati u Via Dinarica projektu vršit će se na osnovu ocjene komisije, korištenjem kriterija navedenih pod tačkom 3. Komisija će izvršiti konačno bodovanje na osnovu težinskih vrijednosti kriterija i napraviti rang listu pristiglih prijava.  
Podonosioci prijava moraju poslati svoje prijave u formi koju propisuje ovaj javni poziv, uključujući i sve tražene priloge. 
Ocjenjivanje prijava će se vršiti u dva koraka kako slijedi: 
1. Provjera usklađenosti s osnovnim kriterijima, pri čemu se provjerava: 
· da li prijava ispunjava sve osnovne (eliminatorne) kriterije navedene u tabeli 5.1. Ukoliko ne zadovoljava i ukoliko je odgovor na jedno od pitanja iz tabele 5.1 „NE“, prijava neće biti dalje razmatrana.
2. Provjera usklađenosti sa dodatnim kriterijima koji se boduju prema tabeli 5.2.

	5.1 USKLAĐENOST S OSNOVNIM (ELIMINATORNIM) KRITERIJIMA
	DA
	NE

	JLS je dostavila ispunjen, potpisan i ovjeren prijavni obrazac naveden kao Prilog I Smjernica za dostavljanje prijava i spada pod prihvatljivo geografsko područje intervencije.
	
	
	

	JLS je dostavila ispunjenu, potpisanu i ovjerenu Izjavu o izražavanju interesa i preuzimanju obaveze, navedenu kao Prilog II Smjernica za dostavljanje prijava.
	
	
	



	
5.2 USKLAĐENOST SA DODATNIM KRITERIJIMA
	
	Max. broj bodova
100

	JLS je dostavila ispunjenu, potpisanu i ovjerenu Izjavu o izražavanju interesa i preuzimanju obaveze, navedenu kao Prilog II Smjernica za dostavljanje prijava u iznosu većem od minimalno zahtijevanog.
36.600,00 – 50.000,00 KM = 5 bodova; 50.000,00 – 65.000,00 KM = 10 bodova; 65.000,00 – 80.000,00 KM = 15 bodova; preko 80.000,00 KM = 20 bodova
	
	20

	Da li lokalna razvojna strategija u strateškim i/ili sektorskim ciljevima ima turizam kao prioritetnu granu?
	
	10

	U kojoj mjeri je JLS ulagala u markiranje i održavanje glavnih staza, varijanti, arterija i brdsko-biciklističkih (MTB) staza i lokaliteta Via Dinarice na području JLS u protekle dvije godine (2017. i 2018.)?
	
	20

	U kojoj mjeri je JLS ulagala u implementaciju aktivnosti vezanih za razvoj turizma u prirodi, aktivnog ili sportskog turizma, turizma na otvorenom (outdoor) i slično u protekle tri godine (2016., 2017. i 2018.) u odnosu na financijski kapacitet JLS?
	

	20

	[bookmark: _Hlk8313188]Koliki je potencijal za razvoj JLS izražen brojem prirodnih i kulturno-istorijskih vrijednosti, kao i brojem subjekata u javnom, privatnom i nevladinom sektoru aktivnih u turizmu u prirodi, sportskom turizmu, turizmu na otvorenom (outdoor) i slično? 
	
	20

	JLS je dostavila ispunjenu, potpisanu i ovjerenu Izjavu o spremnosti na održavanje staza i lokaliteta Via Dinarice na području predmetne jedinice lokalne samouprave i nakon 2020. godine, navedenu kao Prilog III Smjernica za dostavljanje prijava.
	
	10


Prvorangiranih 20 JLS čije prijave, nakon ocjenjivanja, ostvare 60 i više bodova od mogućih 100, uvrštavaju se na rang listu JLS koje će biti uzete u razmatranje za zaključivanje partnerskog sporazuma. 
Podnosioci prijava će biti obaviješteni o rezultatima javnog poziva u pisanoj formi. 
Rezultati javnog poziva o odabiru partnerskih JLS će biti objavljeni na službenoj internet stranici UNDP BiH, u roku od 7 (sedam) dana od dana donošenja odluke. Prije donošenja konačne odluke o odabiru, UNDP BiH zadržava pravo da zatraži dodatna pojašnjenja od podnosioca prijave. 
Predviđeni vremenski okvir za finalizaciju procesa odabira partnerskih jedinica lokalne samouprave u projektu Via Dinarica je sljedeći:
	AKTIVNOST
	DATUM

	Objavljivanje poziva za izražavanje interesa za učešće u projektu 
	30.05.2019.

	Krajni rok za dodatne upite i pojašnjenja
	17.06.2019.

	Rok za podnošenje prijava
	21.06.2019.

	Verifikacijski sastanci s JLS koje su odabrane u uži izbor
	08. - 12.07.2019

	Obavijest o rezultatima poziva – INDIKATIVNO
	19.07.2019.

	Potpisivanje ugovora ili sporazuma – INDIKATIVNO
	31.07.2019.



Nakon odluke o odabiru, partnerskim jedinicama lokalne samouprave u projektu Via Dinarica će se na potpis dostaviti relevantni sporazum u skladu sa UNDP-ovim pravilima, u kojem će se definirati predložene aktivnosti i način realizacije odobrenih sredstava.
[bookmark: _GoBack]

